
ভক্তিৰ যিখানি গৃঢ় মাধৱে বোলন্ত।

দ্বিতীয়ে কহিলা অষ্টাদশে কহিলন্ত॥

যেগুণ সকামী কৰ্ম্ম নিন্দিত অধম।

মিছা কৰ্ম্ম কৰি মবে বৃথা পাৱৈ শ্ৰম॥

সকামীব দ্ৰব্য মন্ত্ৰে ছিদ্ৰ ভৈলা তাৰ।

কৰ্ম্ম নষ্ট ফল ভ্ৰষ্ট দুঃখ মাত্ৰ সাৰ॥

পুৰুষত পুৰুষে সঙ্গমে কিছু নাই।

ৰতি সুখ পুত্ৰ নোহে দুঃখ মাত্ৰ পাই॥

যিজনে ঈশ্বৰ পদ লৱে নিষ্ঠা কৰি।

বৈকুণ্ঠে চলয় বিঘ্নি মাথে দিয়া ভৰি॥

যদি বোলা সবে কেন নভজে তোমাক।

পণ্ডিতে ভজয় দেখো নানা দেৱতাক॥

কৃষ্ণে বোলে তব অভিপ্ৰায় কহো মূল।

বেদবাক্য শুনি মাত্ৰ হোদয় বাতুল॥

বেদ লৈয়া বাদ কৰে অৰ্থক নজানে।

স্বৰ্গক কেৱল মাত্ৰ মোক্ষ বুলি মানে॥

হোৱয় পণ্ডিত নিজে অৰ্থক নচাই।

যেন গঙ্গোদক এড়ি ক্ষাৰোদক খাই॥

যেন বিষলতা পুষ্পে দেখি ঝকমক।

আপাতে সুন্দৰ দেখি হোৱয় উৎসুক॥

যেহেন নটীৰ বেশ দেখিয়া পুৰুষ।

তাত মোহ হৈয়া নচাৱয় গুণ দোষ॥

ব্যৱসায়াত্মিকা বুদ্ধি নভৈল যাহাৰ।

জ্ঞান ধ্যান ভক্তিত যে নাহি অধিকাৰ॥

পাৰ্থে বোলে স্বৰ্গে যদি মহাফল নোহে।

যজ্ঞ দান ধৰ্ম্ম বেদে কি কাৰণে কহে॥

কৃষ্ণে বোলে কত বেদে লোক প্ৰলোভয়।

শিশু গুড় দিবো বুলি ঔষধ পিয়ায়॥

স্বৰূপে ঔষধি তিক্ত গুড় বুলি কহে।

কৰ্ম্মৰো মোক্ষেসে ফল স্বৰ্গ পুনু নোহে॥

ব্যৱহাৰৰ চৰ্তাৱলীত বিস্তাৰিত ভাবে চাওক।

